
Girton ko jisne sambhaala,
Aisa hai Anjani Laala,
Pawansut Baalaji,
Pawansut Baalaji,
Sachcha hai darbaar mere Baalaji ka,
Milta hai pyaar mere Baalaji ka.

Kamkheda mein jo bhi,
Aasha leke aate hain,
Un bhakton ki Baba,
Bigdi banaate hain,
Kismat ka kholenge taala,
Aisa hai Anjani Laala...

Bhoot preton se yahaan,
Peechha chhuda lo re,
Kaisa bhi ho sankat,
Fand kata lo re,
Khush kar dega Bajrang Baala,
Aisa hai Anjani Laala...

Baalaji ke naam ki to,
Mahima apaar hai,
Yug yug se ye to,
Kare chamatkaar hai,
Sabse hi hai jo niraala,
Aisa hai Anjani Laala...

Baalaji ke charanon se,
Preet laga lo re,
Apne janam ko,
Safal tum bana lo re,
Kar dega mehr matwaala,
Aisa hai Anjani Laala...

Girton ko jisne sambhaala,
Aisa hai Anjani Laala,
Pawansut Baalaji,
Pawansut Baalaji,
Sachcha hai darbaar mere Baalaji ka,
Milta hai pyaar mere Baalaji ka.

